
হইবার নিমিত্ত বারম্বার অনুরোধ করিতে লাগিলেন। কিন্তু ফ্রাই সেরূপ স্ত্রীলোক ছিলেন না। তিনি সৎকার্য্য সাধনে কখন পরাঙ্মুখী হইতেন না। যদিও অপরাধিনীদিগের সহিত যৎকিঞ্চিৎ কথোপকথন করিয়া সে দিবস বিদায় হইলেন বটে, কিন্তু কএক দিবস পরে তত্ত্বাবধায়কের অনুমতি লইয়া সেই ভয়ঙ্কর স্থানে একাকিনী গমন পূর্ব্বক হতভাগিনাদিগকে আহ্বান করিলেন। তাহার আহুত হইবা মাত্র তাঁহাকে পরিবেষ্টন করিয়া বসিল। তখন ফ্রাই, তাহাদিগের মধ্যবর্ত্তিনী হইয়া ধর্ম্মপুস্তকের কএক অধ্যায় পাঠ ও ব্যাখ্যা করিলেন। তাঁহার অপরূপ শান্তমূর্ত্তি দর্শনে ও সুমধুর উপদেশ শ্রবণে, তাহারা সকলেই সানন্দমনে তাঁহার আজ্ঞাবহ হইতে সস্মত হইল। পাঠ সমাপ্ত হইলে কারাবাসিনীরা স্ব স্ব দুস্কর্ম্ম হেতু পরিতাপিতা হইয়া বারম্বার আপন আপন পরিত্রাণের উপায় জিজ্ঞাসিতে লাগিল। তিনি এই সুযোগে ক্রমশঃ আপন আগমনের হেতু ও মনোগত অভিসন্ধি প্রকাশে প্রবৃত্ত হইলেন। ফ্রাইয়ের প্রিয়বাক্য প্রয়োগে, বন্দিণীরা অতিশয় আহ্লাদিত হইয়া তাঁহার প্রতি ঐকান্তিক ভক্তি প্রদর্শন করিতে লাগিল। ফ্রাই আদৌ অপরাধিনীদিগের সন্তান সন্ততির শিক্ষার জন্য কারাগার মধ্যে একটী বিদ্যালয় সংস্থাপনের মানস করিয়া তৎসহকারিণীদিগের নিকট প্রস্তাব করিলেন। তাঁহারা তাহাতে অনুমোদন করিলে এক দিবস বন্দিনীগণকে ঐবিষয় জ্ঞাত

		 এই পাতা শেষ সম্পাদিত হয়েছে ১৭:৩৮টার সময়, ২৩ মার্চ ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

